


Ĩĩ nĩ Mbaka.Ĩĩ nĩ Ngitĩ.



Mbaka na Ngitĩ masisyilye ndĩlĩsyana.Masisyilye ndĩlĩsyana.



Na ĩndĩ Mbaka na Ngitĩ nĩ moona kĩmbalutya.Kĩmbalutya kĩu 
nĩ kĩtune.



Mbaka na Ngitĩ nĩ makwenda kũkwata kĩmbalutya.Mbaka na 
Ngitĩ nĩ matĩĩa kĩmbalutya.Nĩ matĩĩa kĩmbalutya.



Mbaka na Ngitĩ nĩ matĩĩa kĩmbalutya na maaũ. Matĩĩe 
kĩmbalutya na maaũ.Ĩndĩ kĩmbalutya nĩkĩkalatĩte mũno ĩndĩ 

Mbaka na Ngitĩ methi kavola. Methi kavola mũno.



Mbaka na Ngitĩ matĩĩe kĩmbalutya na kĩsululu. Mesosea 
kĩsululu masembany'e na kĩmbalutya.Ĩndĩ kĩmbalutya 

nĩkĩkalatĩte mũno ĩndĩ Mbaka na Ngitĩ methi kavola. Methi 
kavola mũno.



Mbaka na Ngitĩ matĩĩe kĩmbalutya na nglĩ. Matwaĩte ngali 
masembany'e na kĩmbalutya.Ĩndĩ kĩmbalutya nĩkĩkalatĩte 

mũno ĩndĩ Mbaka na Ngitĩ methi kavola. Onayu methi kavola 
mũno.



Mbaka na Ngitĩ matĩĩe kĩmbalutya na ĩtalũ. Malelete kĩwunĩ 
masembany'e na kĩmbalutya.Ĩndĩ kĩmbalutya nĩkĩkalatĩte 
mũno vyũ ĩndĩ Mbaka na Ngitĩ methi kavola. Methi kavola 

mũno vyũ.



Mbaka na Ngitĩ matĩĩe kĩmbalutya na ndeke. Molũkĩte 
masembany'e na kĩmbalutya.Ĩndĩ kĩmbalutya nĩkĩkalatĩte 

mũno vyũ ĩndĩ Mbaka na Ngitĩ methi kavola. Onayu methi 
kavola mũno vyũ.



Yu Mbaka na Ngitĩ nĩmongama. Nĩmongama na mekala nthĩ. 
Mekala nthĩ uungu wa mũtĩ.Mekala nthĩ uungu wa mũtĩ 

mũnene.Ĩndĩ yu…



Nĩmoona kĩmbalutya kĩmwe mũtĩnĩ.Nĩmoona syĩmbalutya ĩlĩ 
mũtĩnĩ.Nĩmoona syĩmbalutya itatũ mũtĩnĩ.



Nĩmoona syĩmbalutya ĩana mũtĩnĩ.



Tiwa na ũseo Mbaka.Tiwa na ũseo Ngitĩ.Tiwai na ũseo 
syĩmbalutya.

